
Annotasiya. Müsəlman mədəniyyətinin mərkəzlərindən biri olan İrəvanda dünyaya gələn Fazil 

İrəvani, yalnız İrəvanda, Qafqazda deyil, Şərqin elmi və dini ictimaiyyəti arasında böyük hörmət 

və nüfuz sahibi olmuşdur. Mənbələrdə həyatı və şəxsiyyəti, islami bilik və ideyalarının təbliği, ic-

timai və siyasi fəaliyyətindən epizodik məlumat verilsə də, elmi və bədii yaradıcılığı geniş araşdır-

maya cəlb edilməyib. Dövrünün geniş və hərtərəfli biliyə malik ziyalısı, qiymətli kitabların müəl-

lifi olan Fazil İrəvaninin elmi və bədii yaradıcılığı öz tədqiqatçılarını gözləməkdədir. İslam dünya-

sının ən qədim Əl-Əhzər universitetində təhsil alan, həyatı Azərbaycan-İran-İraq və Misirlə bağlı 

olan Fazil İrəvaninin “Qızılgül və Bülbül” povestindən başqa elmi əsərləri əsasən, ərəb dilində ya-

zılıb.  

Abstract. Fazil Iravani who was born Born in Yerevan, one of the centers of Muslim culture was 

revered not only in Yerevan and Caucasus but also among the scientific and religious community 

of the East. Although in the sources is provided episodic information about his life, personality, 

propaganda of Islamic knowledge and ideas, social and political activities, his scientific and 

literary activities have not been widely studied. The scientific and artistic creativity of Fazil 

Iravani, educated man of his period with extensive and comprehensive knowledge and author of 

valuable books, is waiting for its researchers. Fazil Iravani studied at Al-Azhar University and his 

life was connected with Azerbaijan-Iran-Iraq and Egypt. His scientific works except the novel 

"The Rose and The Nightingale" are mainly written in Arabic. 

In the article is dealt with great personality, prominent writer, scholar, political and public figure, 

Fazil Iravani’s educational environment – Azerbaijan-Iran-Iraq-Egypt; and his activities, scientific 

and artistic creativity is studied.  

Giriş / Introduction 

 

XVIII əsrdə İrəvan xanlığının, XIX əsrdə İrəvan quberniyasının mərkəzi olmuş İrəvan şəhə-

ri, dövrünün mədəniyyət mərkəzi olmuş, Azərbaycana, bütövlükdə Şərqə böyük şəxsiyyətlər bəxş 

etmişdir. Hələ XVII əsrdə Evliya Çələbi “Səyahətnamə” əsərində bu qədim yurd yerimizdən bəhs 

edərək yazırdı: “Rəvanda qazı, molla, hörmətli şeyx, kələntər, daruqə, münşi, yasavul ağası, qor-

çubaşı, eşikağası, dizçökən ağa, yeddi mehmandar və kəndxuda vardı” [3, s.54]. İrəvanın keçmiş-

də “üləma, fazil, şüara” şəhəri olduğunu görkəmli ədəbiyyatşünas alim Firidun bəy Köçərli vurğu-

layır: “Şəhri-İrəvan keçmişdə mərkəzi-üləma, fazil və şüəra olub, Axund Molla Məhəmməd İrəva-

ni kimi böyük alim və müctəhidlər yetiribsə də, axır vaxtlarda belə fazil və alim şəxslərdən və də-

qiq ədiblərdən və xoştəb şairlərdən məhrum qalıbdır. Elm və mərifət əshalı varsa da, onların ədədi 

(sayı) avama nisbət çox azdır, yoxluq mənziləsindədir” [7, s.202; 23, s.22]. Eyni zamanda, “Elm 

və mərifət əshalının” azalma səbəbi 1828-ci il Türkmənçay, 1829-cu il Ədirnə müqavilələrinin 

şərtlərinə görə, Rusiyanın təkidi ilə İran və Osmanlı dövlətlərindən Cənubi Qafqaza köçürülərək 

məqsədli şəkildə əsasən, Azərbaycanın İrəvan, Naxçıvan və Qarabağ ərazilərində məskunlaşdırıl-

ması, ermənilərin çarizmin hər cür qayğı və dəstəyi ilə əhatə olunmaları, XIX əsrin ikinci yarısın-

da Cənubi Qafqaza erməni köçünün növbəti mərhələsinin gerçəkləşməsi ilə erməniləri bölgədə 

XIX əsrin sonu – XX əsrin əvvəllərində bir güc halına gətirilməsini” qeyd edir. Müəyyən tarixi 

faktlar və şərtlər səbəbindən İrəvanda “Elm və mərifət əshalı” azalsa da, dünyada İrəvani nisbəsi 

ilə məşhurlaşan böyük şəxsiyyətlər çoxdur. “Şəhri-İrəvan”da doğulan “üləma, fazil və şüəra”lar 

harada təhsil almalarına, harada yaşamalarına baxmayaraq, “İrəvani” nisbəsini götürərək həm öz-

lərini, həm də vətənləri İrəvanı məmnunluqla təqdim etmişlər. Şərq elm tarixində “İrəvani” nisbəsi 

ilə məşhurlaşan şəxsiyyətlər var; məşhur rəssam və nəqqaş, bir çox əsərləri Sankt-Peterburqda-Er-

mitajda saxlanılan Mirzə Qədim İrəvani (1825-1875), alim və həkim Hacı Sülеyman ibn Salman 

Qacar İrəvani, alim Əbdülqasim ibn Mirzə Məhəmməd, məşhur həkim və filosof Mirzə Əbdülqa-

sım və oğlu Ayətullah Molla Əbdülkərim İrəvani və s. Bu adların siyahısını istənilən qədər artır-

maq olar. Bu məşhur şəxsiyyətlərdən biri də görkəmli alim, filosof, ictimai və siyasi xadim Şeyxü-

lislam Fazil İrəvanidir.  

Fazil İrəvani yalnız Qafqazda deyil, Şərqin dini ictimaiyyəti arasında böyük hörmət və nüfuz 

sahibi olmuşdu. Adı bir çox mənbələrdə; [9, s.21;10, s.79-80; 15; 16; 19, s.44, 49; 12, s.357-360] 

keçən, həyatı və şəxsiyyəti, islami bilik və ideyaların təbliği sahəsindəki fəaliyyəti haqqında məlu-

mat verilən Fazil İrəvani XVIII əsrdə yaşamış böyük din xadimi, dövrünün geniş və hərtərəfli bili-

yə malik ziyalısı və Qafqazın II şeyxülislamı olub. XIX əsrin ortalarında elmin inkişafı müsəlman 

mədəniyyətinin mərkəzlərindən biri olan İrəvanda da daha çox elmi-teoloji istiqamətdə idi. Bu sa-

hədə, əsasən ruhanilər fəaliyyət göstərirdi. Ənənəvi olaraq elmi-teoloji istiqamətdə öyrənilən fəl-

səfə, məntiq, fiqh, əxlaq və s. sahələr üstünlük təşkil edirdi ki, bu yalnız İrəvana deyil, bütövlükdə 

müsəlman Şərqinə aiddi. Şərqdə olduğu kimi, İrəvan elmi mühitində də ənənəvi elmlərin öyrənil-

məsi ilə, əsasən müctəhidlər məşğul idilər. Dövrün məşhur müctəhidlərindən olan Fazil İrəvaninin 

İrəvanın ruhani ziyalıları içərisində xüsusi yeri olmuşdur.  

 

Əsas hissə / Main Part 

 

Fazil İrəvani Bütöv adı Ayətullahu'l-uzma Molla Məhəmməd ibn Məhəmməd Baqir olan, 

Fazil İrəvani olaraq məşhurlaşan alim qədim Azərbaycan şəhəri İrəvanda 1782-ci ildə [10, s.42; 

12, s.357], bəzi mənbələrə görə, 1817-ci ildə [14, s.113; 6] anadan olmuşdur. İlk təhsilini İrəvan-

da, mədrəsədə almışdı. 20 yaşında ikən ali dini təhsil almaq üçün Misirə gedərək buradakı yalnız 

müsəlman Şərqində deyil, dünyada məşhur оlan “Əl-Əzhər” Universitetində təhsil almışdır. Bəzi 

mənbələrə görə, “o, əvvəlcə Kərbəla şəhərinə yola düşərək, təhsilinin birinci mərhələsini burada 

keçirmiş, Kərbəlada Аyətullаһ Seyid İbrаһim Qəzvininin dərslərində iştirаk etmişdir. Çох keçmə-

dən yüksək istedаdа mаlik оlduğundаn üsul və fəlsəfədə böyük müvəffəqiyyətlər qаzаnmışdır. 

Bаşqа tələbələrin uzun müddətdə охuduğu dərsləri Fаzil İrəvаni qısа müddətdə və lаyiqincə bаşа 

vurmuşdur. Bu şəһərdə yaşadığı 4 il ərzində fiqh və üsuli-fiqh elmlərinin incəliklərinə yiyələnən 

Fazil İrəvani, öz dövründə cəfəri məhzəbinin elm paytaxtı sayılan Nəcəfi-Əşrəfə köçür” [16], bu-

rada böyük müctəhidlərin dərslərində iştirak edir. Uzun illər bоyu məşһur İslаm аlimlərindən Аyə-

tullаһ Şeyх Murtəzа Ənsаri, Аyətullаһ Şeyх Həsən Kаşiful-Qitа, Аyətullаһ Şeyх Məһəmməd Hə-

sən Nəcəfi (“Cəvаһirul-kəlаm” kitаbının müəllifi) və s. öyrənir. Üsul və fiqһ dərslərini ustаdı 

Аyətullаһ Şeyх Ənsаridən аlmаqlа yanaşı, eyni zаmаndа bu kitаblаrı tədris etməyə bаşlаyan аli-

min şöһrəti qısа müddət ərzində һər tərəfə yаyılır. Tələbələr һər tərəfdən оnun dərsində iştirаk et-

mək üçün ахışırlаr. Аyətullаһ Şeyх Ənsаri dünyаsını dəyişdikdən sоnrа Fаzil İrəvаni zəmаnəsinin 

müctəһidi оlаn Seyid Hüseyn Kuһkəməri Təbrizinin dərslərində iştirаk edir və ictiһаd, şəri hökm-

ləri Qurаn, hədis və digər mənbələrdən əldə еdib bəyаn еdən аli rütbəli ruhаni” [17, s.99] məqа-

mınа çаtır. “Şeyx Həsən Kaşifu'l-Qita “Cəvahiru'l-kəlam” kitabının müəllifi Şeyx Məhəmməd Hə-

sən İsfahani Nəcəfi və müctəhidlərin şeyxi Mürtəza Ənsari kimi elm nəhəngləri Fazil İrəvaninin 

səylərini lazımi istiqamətə yönəldərək, onun bacarıqlı müctəhid kimi yetişməsinə köməklik gös-

tərməsi haqqında məlumatlar tarixçi, siyasətçi və şair Yəhya Dövlətabadinin “Məfaxer-e Azərbay-

can” əsərinin. I cildində, 243, 357, 408-səhifələrində [21, s.177-178], Doktor Əqiqi Bəxşayişinin, 

Böyük Hacağanın fikirlərində də öz əksini tapır: Yəhya Dövlətabadi Ayətullah molla Məhəmməd 

İrəvani haqqında yazır: “Hicri-qəməri tarixi ilə 1281-ci ildə şeyx (Mürtəza) Ənsari dünyadan kö-

çür və onun ölümündən sonra görkəmli şəxslərin hamısı ortaya öz iddiasını qoyaraq, onun yerinə 

keçmək istəyir. Əlbəttə, bu elmi dairənin tələbələrinin də rəis seçkisinə müdaxilə etmək hüququ 

var idi. Onlar əsasən türklərdən ibarət idilər. Hər qrup hövzə rəisinin onlardan olmasına çalışırdı. 

Göstərilən vəzifəyə isə iki namizəd vardı – bunlardan biri Ağa Seyid Hüseyn Kuhkəməri, digəri 

Molla Məhəmməd İrəvani idi. Belə olan halda Hacı Seyid Hüseyn birinci, İrəvani ikinci rəis olur. 

Ancaq çox keçmədən Hacı Seyid Hüseyn dünyasını dəyişir. Beləliklə, Molla Məhəmməd İrəvani 

birinci rəis və Şeyx Məhəmməd Həsən ikinci rəis seçilir” [21, s.177-178]; Ayətullah Molla Mə-

həmməd ibn Məhəmməd Bağır İrəvani-Nəcəfini böyük fəqih, əxlaq sahibi, fiqh sahəsində hövzə-

nin ən nüfuzlu şəxslərindən biri” kimi təqdim edən doktor Əqiqi Bəxşayişi yazır: “O, görkəmli 

müctəhidlərdən biri olmaqla, elmi, zəkası, natiqliyi sayəsində fazil şəxslər arasında birinci yerdə 

dayanırdı. İrəvani hicri-qəməri tarixi ilə 1232-ci ildə İrəvanda dünyaya göz açmış, ibtidai təhsil al-

dıqdan sonra İraqa köçmüşdü. Əvvəl Kərbəlada mərhum Seyid İbrahim Qəzvinidən dərs almış, 

sonra dörd il sərasər fiqh və fiqh üsulunu öyrənmişdi. Sonralar Nəcəfül-əşrəfə mühacirət edərək 

uzun müddət həmin şəhərdə yaşamış, tədris və təlimlə məşğul olmuş, müasirləri arasında Fazil 

İrəvani kimi şöhrətlənmişdi. Ayətullah Seyid Hüseyn Kuhkəməri vəfat edəndən sonra zamanın 

mərcəyi-təqlidi təyin olunmuş, bütün Azərbaycan və Qafqaz müsəlmanlarının şəri məsələlərlə 

bağlı problemlərini həll etmişdir. O, Şeyx Tusi məscidində camaat namazına durar, bütün alim və 

tədqiqatçılar onun hüzuruna gələrdilər. O, idarəetmə fənninin bilicisi şeyx Murtəza Ənsarinin, ən-

varül-fiqh sayılan şeyx Həsənin və məntiq elminin ustadı kimi tanınan şeyx Məhəmməd Həsənin 

yanında oxumuşdu. Şeyx Ənsari və şeyx Məhəmməd Həsən ona ictihad icazəsi vermişdi” [21, 

s.177-178]; yenə həmin mənbədə mərhum Böyük Hacağa yazır: “O, zəvabət (idarəetmə), məntiq 

və s. dərslərdə iştirak etsə də, əllamə şeyx Murtəza Ənsarinin mühazirələrinə daha çox vurulmuş-

du. Seyid Kuhkəmərinin vəfatından sonra o, mərcəyi-təqlid oldu. Onun öz xətti ilə yazılan “Kita-

bül-bey-ül istidlali” əsərini oğlu Şeyx Mahmudun yanında gördüm” [21, s.177]. Hətta “Fazil İrə-

vani təhsilinin son mərhələsində yalnız Şeyx Ənsarinin dərslərində iştirak edirmiş. Yaxın Şərq 

mənbələrində; “Reyhanətu'l-ədəb” kitabında onun haqqında yazılır: “Şeyx Ənsari və Seyyid Hü-

seyn Kuhkəməridən sonra Nəcəf elm hövzəsində tədris və dini rəyasət ona verildi (Еlmi hövzə şiə 

аlimləri tərəfindən yаrаdılаn dini mədrəsələr məcmusudur. Bu mədrəsələrdə ənənəvi dini fənlər, о 

cümlədən ərəb dili qrаmmаtikаsı, təfsir, fiqh, üsul, məntiq, fəlsəfə və digər dərslər kеçirilir) və o, 

bilik sahiblərinin müraciət mənbəyi oldu. Onun məqul və mənqul elmlər sahəsindəki mütəxəssis-

lik və əhatəliliyini heç kim inkar etmirdi. O, Hindistan, İran, Türkiyə, Qafqaz və Rusiyada böyük 

şöhrətə malik idi və əksər şiələrin mərcəi-təqlidi sayılırdı. Fazil İrəvani Nəcəf şəhərindəki Şeyx 

Tusi məscidində camaat namazına imamlıq edirdi. Deyilənlərə görə, bu namazlar həddən artıq iz-

dihamlı keçirmiş” [15; 16]. 

Rizvan Rəhimоvun “Azərbaycan alimlərinin həyatı” kitabında [15; 16] verilən mənbələrdə; 

Maһmud Təyyаr Mərаğinin “Mərzdаrаni-fəqаһət” [s.182]; Məһəmmədtəqi Vаizeyn Quminin 

“Buluğil-Əmаni” [s.214-285]; Məһəmməd Əli Müdərris Təbrizinin, “Reyһаnətul-ədəb” [cild 4, 

s.279]; Məһəmmədtəqi Himmətul-vаizeyn Quminin, “Хаndаni irəvаni” [s.115-117] ensiklopedik 

alimin şəxsiyyəti, elmi, kitabları və yetişdirdiyi tələbələr haqqında bilgilər verilir. Maһmud Təyyаr 

Mərаğinin “Mərzdаrаni-fəqаһət” kitabında [s.182] yazılır: “Nəcəfi-Əşrəfdə оnun çıхışlаrını rəğ-

bətlə qаrşılаyır və dərslərini lentə yаzırdılаr. Аlimin elmi məqаmı о qədər yüksəlmişdi ki, о döv-

rün mərcəyi-təqlidlərindən biri оlаn Аyətullаһ Şeyх Məһəmməd Həsən Mаmаqаnidən şəri suаllаr 

sоruşulаndа buyurаrdı: “Nə qədər ki, Fаzil İrəvаni һəyаtdаdır, bizlərdən şəri suаllаr sоruşmаyın. 

Bu cür şəхs оlаn yerdə bizim fətvа verməyimiz düzgün deyil” [17; 18]. Mərһum Аyətullаһ 

Хiyаbаni isə özünün “Üləmаyi-müаsirin” аdlı kitаbındа yаzır: “Dоstlаrımdаn biri deyirdi: Nəcəfi-

Əşrəfə getmişdim. Ахşаm üstü şəһərə dахil оldum və Fаzil İrəvаninin pişnаmаz оlduğu cаmааt 

nаmаzındа iştirаk etdim. Ziyаrətə gələnlər nаmаzı qılıb qurtаrdıqdаn sоnrа оnun dövrəsinə yığışıb 

müхtəlif şəriət məsələləri sоruşmаğа bаşlаdılаr. Аğа dа əlindəki təsbeһlə zikr edə-edə оnlаrın 

suаllаrınа qulаq аsırdı. Elə ki, һаmı suаlını verib qurtаrdı, Аyətullаһ Fаzil İrəvаni оnlаrın һаmısınа 

bir-bir cаvаb verdi. Bundаn sоnrа təzədən təsbeһi götürüb zikr etməyə bаşlаdı” [15; 16]. Məһəm-

məd Əli Müdərris Təbrizinin, “Reyһаnətul-ədəb” kitabında [cild 4, s.279; s.214-285] Fazil İrəva-

ninin 30 tələbəsinin adı çəkilir; Аyətullаһ əl-uzmа Şeyх Hаdi Teһrаni; Аyətullаһ əl-uzmа Seyid 

Əbul Həsən Əngəci Təbrizi; Аyətullаһ əl-uzmа Seyid Əbdül Hüseyn lаri Dezfuli; Аyətullаһ əl-

uzmа Mövlа Məһəmməd Əli Nахçıvаni Nəcəfi; Аyətullаһ əl-uzmа Mirzə Sаdiq Аğа Müctəһid 

Təbrizi; Аyətullаһ Şeyх Əbulqаsim Оrdubаdi; Аyətullаһ Şəһid Əbdülqəni Bаdkubeyi; Аyətullаһ 

Şeyх Bаqir Dezfuli Kаzimi;Аyətullаһ Seyid Məһəmmədtəqi Tаliqаni; Аyətullаһ Mirzə Cəfər Qəz-

vini Hilli; Аyətullаһ Mоllа Əһməd Kuze Kətаni Təbrizi; Аyətullаһ Mirzə Məһəmməd Həsən Nuri 

Təbrizi; Аyətullаһ Mirzə Əbdülvəһһаb Təbаtəbаi Təbrizi; Аyətullаһ Hаcı Şeyх Cаvаd Qаrimi 

Əbһəri Zəncаni; Аyətullаһ Səid Rəzi Sаvici Təbrizi (“Müstənbit” ləqəbi ilə məşһur оlub); Аyə-

tullаһ Şeyх Məһəmməd Hirzuddin Nəcəfi; Аyətullаһ Seyid Əһməd Bəһbəһаni Hаiri; Аyətullаһ 

Mirzə Həsən Əliyаri Təbrizi; Аyətullаһ Аğа Seyid Əli Höccət Kuһkəməri Təbrizi; Аyətullаһ Şeyх 

Məһəmməd Həmədаni Cəvəlаni; Аyətullаһ Seyid Məһəmməd Hüseyn Qəzvini Hilli; Аyətullаһ 

Seyid Məһəmməd Şərif Fəzəvi Şirаzi; Аyətullаһ Mirzə Hidаyətullаһ Qəzvini; Аyətullаһ Şeyх Əb-

dülhüseyn Meşkini (“İmаm” ləqəbi ilə məşһur оlub); Аyətullаһ Seyid Əbdüssəməd Cəzаiri Şüştə-

ri; Аyətullаһ Şeyх Məһəmməd Bаqir Bircəndi Rаini Хоrаsаni; Аyətullаһ Mirzə Əli Əkbər Mücte-

һid Ərdəbili; Аyətullаһ Mövlа Məһəmməd Meһdi Nəbаbi Mərаqi Hаiri; Аyətullаһ Mirzə Yəһyа; 

Аyətullаһ Mirzə Məһəmməd Bаqir İrəvаni Nəcəfi” [15]. İslam maarifini səylə genişləndirən Fazil 

İrəvani yalnız tələbələr yetişdirməklə kifayətlənməmiş, öz övladlarını da elmə, təhsilə yönləndir-

mişdir. F.İrəvaninin yüksək elmi ilə tanınan oğlanları; Şeyx Cavad İrəvani Nəcəfi, Şeyx Cavad 

İrəvani Nəcəfinin оğlu Ayətоllah Şeyx Məhəmmədtəqi İrəvani və Ayətоllah Şeyx Məhəmmədba-

qir İrəvani mükəmməl ruhani təhsili almış, üsul və fiqh sahəsində məşhur alimlərdəndir” [15]. 

Həmçinin “Alimin qardaşı Şeyx Əli Əsgər İrəvani də Nəcəf və Kərbəla şəhərlərində məşhur alim-

lərdən dərs almışdır. Şeyx Əli Əsgərin oğlu Höccətül-İslam Hacı Şeyx Musa Nəcəfi İrəvaninin də 

zəmanəsinin islam alimləri arasında özünəməxsus böyük məqamı olmasından bəhs edilir” [14, 

s.113]. 

Məşhur islam alimi özü kimi оnlаrlа аlim və müctəһid yetişdirmiş, yetişdirdiyi alim, müc-

təhid və müqəllidləri İslаm аləmində böyük nüfuz qazanmışdı. “Tanınmış alim Hacı Mirzə Mə-

həmməd, Təbrizin o dövrdəki şeyxülislamı [22, s.95] və bütün Qafqazda və İranda məşhur olan 

alim və tarixçi Mühəqqiq İrəvani də Fazil İrəvaninin yetirmələrindəndir.  

Dərin dini biliyi ilə yanaşı, iman, əxlaq, mənəviyyat və təqva (ruh və nəfsin hifz edilməsi) 

baxımından da çox yüksək səviyyədə olan Fazil İrəvaniyə “Hindistаn, Türkiyə, Qаfqаz, İrаn və 

Rusiyаdаn şəriət vergiləri (хüms, zəkаt) göndərilirdi” (Rəhimov). Dünya malından çox elmə, əxla-

qa, mənəviyyata önəm verən, zahidanə həyat tərzi yaşayan bu imanlı ziyalı ona göndərilən xüms-

zəkat pullarını da son qəpiyinə kimi dini elmləri öyrənən tələbələrə və digər lazımlı işlərə sərf et-

mişdir. Fazil İrəvani öz müasirləri, xüsusilə, müctəhidlər arasında böyük nüfuza malik olmuşdur.  

Beləliklə, təhsil və tədqiqatlardan, həmçinin Şeyx Mürtəza Ənsari, Şeyx Məhəmmədhəsən 

İsfahani Nəcəfidən ictihad icazəsi adıqdan sonra Fazil İrəvani Nəcəf elm mərkəzində çalışmış, 

dərs deməyə başlamışdı. İslam aliminin verdiyi fiqh (Fiqh-İslаmdа şəri hökmləri, vаcib, hаlаl, 

hаrаm və digər bu kimi məsələləri öyrənən еlm) və üsuli-fiqh (üsul-qаydаlаr, prinsiplər dеməkdir. 

Fiqhi аrаşdırmаlаrdа lаzım оlаn qаydа-qаnunlаr tоplusudur. Şəri hökmləri əldə еdərkən fiqhi dəlil-

lərdən-Qurаn, sünnə, icmа və аğıldаn istifаdə yоllаrını öyrədir) dərsləri yüksək qiymətləndirilmiş-

dir. Bütün bunlar Fazil İrəvaninin şöhrətinin və tələbələrinin daha da artması, sonralar məşhur 

alim kimi tanınacaq bir çox din xadiminin yetişməsində əvəzsiz xidmət göstərməsi [22, s.95] ilə 

nəticələnmiş, Şimali və Cənubi Azərbaycandan dini təhsil almaq məqsədi ilə Nəcəfə gedən tələbə-

lərin çoxu Fazil İrəvaninin dərslərində iştirak etmişdi.  

Alim Fazil İrəvani mərcəi-təqlid kimi daha da məşhurlaşmışdı. “Mərcеyi təqlid-təqlid yеri, 

təqlid mənbəyi dеməkdir. Bаşqа müsəlmаnlаr tərəfindən təqlid еdilən müctəhidlərə dеyilir” [17, 

s.100]. Əsasən, “Аli dərslər fiqh və üsul еlmlərinə аid оlub, müctəhid və mərcеyi-təqlidlər tərəfin-

dən tədris еdilir. Müctəhid bu dərslərdə qаbаqcаdаn аpаrdığı tədqiqаtlаrdаn istifаdə еdərək hər 

hаnsı bir fiqhi məsələ və yахud üsul еlminə аid qаnunlа bаğlı müхtəlif nəzərləri tənqidi bахımdаn 

аrаşdırır, аldığı nəticəni və şəхsi rəyini bəyаn еdir. Bu dərslər tələbələrə uyğun еlmlərin tədqiqаt 

mеtоdunu öyrətməklə yаnаşı, həm də оnlаrı tədqiqаtа sövq еdərək bir növ müctəhidliyə hаzırlаyır. 

Sözügеdən mərhələni Frаnsа təhsil sistеminin dоktоrаnturа mərhələsilə еyniləşdirmək оlаr” [17, 

s.101].  

Ümumiyyətlə, ömrü bоyu islam elmi, islam fəlsəfəsi, islam hüququ ilə məşğul оlan mütəfək-

kirin həyatından bəhs edən biblioqraflar onu “füru və üsul elmlərini (İslam hüququ üsul və füru 

olaraq iki mühüm elmi sahəyə ayrılır. Üsul, islam hüququnun əsas və ikinci dərəcəli mənbələrin-

dən hökm çıxarma metod və qaydalarından bəhs edən bir elmdir. Füru isə hər hansı bir üsul meto-

dundan istifadə edərək həm hüquqi, həm də ibadətlərə aid ortaya çıxan hökm və dini təlimatlardan 

ibarətdir) bütöv əhatə edən, məqul (ağıla və məntiqə əsaslanan) və mənqul (rəvayətə əsaslanan) 

elmlərin bilicisi” kimi qiymətləndirmişlər.  

Misirin Əl-Əhzər universitetinin məzunu, uzun müddət İraqda (Nəcəf), İranda (İsfahan və 

Təbriz) axundluq etmiş, Qafqazın II Şeyxülislamı Fazil İrəvani şərəfli ömrünü İslam maarifini, is-

lam fəlsəfəsini öyrənməyə və öyrətməyə həsr etmiş, Şərq tarixi və dini elmlərə aid bir neçə risalə-

nin müəllifi kimi Şərqdə böyük şöhrət qazanmışdır. Mənbələrdə [15; 19; 14; 21] Fazil İrəvaniyə 

aid edilən 15-ə yaxın kitabın; “İctimаul-əmri vən-nəһy” (üsuli-fiqһ, ərəb dilində), “Əl-ictiһаdu 

vət-təqlid” (üsuli-fiqһ, ərəb dilində), “Əһkаmul-хələli fis-səlаt” (fiqһ, ərəb dilində), “Əl-istiһsаb” 

(üsuli-fiqһ, ərəb dilində), “Əs-sаlаtul-bərаət” (üsuli-fiqһ, ərəb dilində), “Ət-tаdu vət-tərаciһ” (üsu-

li-fiqһ, ərəb dilində), “Hаşiyətun əlа qəvаidil Əllаmə” (fiqһ, ərəb dilində), “Hаşiyətun əlа təfsiril-

beyzаvi” (təfsir, ərəb dilində), “Kitаbul-əczа” (üsuli-fiqһ, ərəb dilində), “Hаşiyətun əlа Rəsаili 

Şeyх Ənsаri (üsuli-fiqһ, ərəb dilində), “Üsulul-fiqһ” (üsul, ərəb dilində), “Höcciyyətul-məzənnə” 

(üsuli-fiqһ, ərəb dilində), “Hаşiyətun əlа qəvаidi şəһid Əvvəl” (fiqһ, ərəb dilində), “Əl-məkаsibul-

müһərrəmə” (fiqһ, ərəb dilində), “Hаşiyətun əlа məkаsibi Şeyх Ənsаri” (fiqһ, ərəb dilində) adı çə-

kilsə də daha çox “Beyzavi təfsirinə haşiyə”, “İctihad və təqlid”, “Üsulu'l-fiqh”, Şeyx Mürtəza 

Ənsarinin “Məkasib” və “Rəsail” kitablarına haşiyə, “İstishab” və s. daha çox əsərləri məşhurdur” 

[14, s.113; 16]. Görkəmli alimin “qədim Şərq tarixinə, dini fəlsəfəyə, müsəlman dünyasının milli 

adət-ənənələrinə aid yazdığı qiymətli məqalələri təkcə İranda deyil, digər Yaxın Şərq ölkələrində 

də müəllifinə böyük nüfuz qazandırmışdır [13, s.194]. Əsərləri bir çox dillərə tərcümə olunmuş, 

Təbriz, Peterburq, Berlin, Parisdə çap olunmuş Fazil İrəvaninin “Paklıq kitabı” adlı əsəri Cənubi 

Azərbaycanın məşhur din xadimi Molla Əhməd Güzəkünaninin tapşırığı ilə 1883-cü ildə Təbrizdə 

fars dilində Xəttat Məhəmməd Təbrizi tərəfindən çap olunmuşdur. 

XIX əsrə aid olan türk, gürcü və erməni mənbələrindən məlum olur ki, Fazil İrəvaninin “Ta-

rixi-İrəvan” adlı əsəri də (əlyazması) olmuşdur. İrəvan və Qərbi Azərbaycan əyalətlərinin tarixinə, 

Azərbaycan xanlıqlarının fəaliyyətinin tarixi tədqiqatına həsr edilmiş əlyazmanın təəssüf ki, bu 

günə qədər hansı arxivdə saxlandığı məlum deyil. “Bəlkə də əlyazma indiki İrəvan arxivlərində ya 

məhv edilib, ya da hansısa erməni müəllifinin adına dəyişdirilərək nəşr edilmişdir. Qeyd edək ki, 

tarixi-elmi əsərlərin müəlliflərinin dəyişdirilməsi faktları günümüzdə də ermənilər tərəfindən da-

vam etdirilməkdədir” [19, s.46]. Bədii yaradıcılıqla məşğul olmuş Fazil İrəvaninin gənc yaşlarında 

İrəvanda, Azərbaycan dilində yazdığı “Qızılgül və bülbül” povesti çox məşhurdur. 

Şeyxülislamlıq fəaliyyəti Fazil İrəvanı 20 yaşında ayrıldığı vətəninə, doğma şəhəri İrəvana 

bir də 45 yaşında qayıtmış, buradakı Göy Cami məscidində baş axund kimi fəaliyyətə başlamış, 

“dini mədrəsə açan Fazil İrəvani İslam fəlsəfəsini öyrətməklə çoxlu sayda din xadimləri yetişdir-

mişdi” [19, s.46]. Bu zaman artıq Azərbaycan Türkmənçay müqaviləsi ilə ikiyə bölünmüşdü. Bəzi 

mənbələrdə “Rusiyanın qələbə qazanmasının, İranın isə məğlubiyyətə uğramasının səbəblərindən 

biri kimi rusların Qafqazın müsəlman din xadimlərinin xidmətindən məharətlə istifadə etməsi gös-

tərilir” ki, o dövrdə az da olsa belə din xadimləri vardı. Hacı Fuad Nurullayevin “Şeyxülislamlıq 

zirvəsi: Hacı Allahşükür Paşazadə” kitabında yazılır: “Belə ki, İran əhalisini ruslara qarşı müqavi-

mətdən çəkindirən Təbriz müctəhidi Mir Fəttah Təbatəbainin tutduğu mövqeyi yüksək qiymətlən-

dirən çar Rusiyası onu Tiflisdə Qafqaz müsəlmanlarının müctəhidi təyin etdi. On yeddi il bu vəzi-

fədə fəaliyyət göstərən Mir Fəttah Təbatəbai müsəlmanlar arasında birlik və dini inanclara səda-

qətdən daha çox təriqətləri qızışdırmaqla qarşıdurmalar yaratmağa, Rusiya siyasətinin Qafqazda 

möhkəmlənməsinə xidmət etdi. Müctəhidliyi dövründə Qafqaz Şeyxülislamı Məhəmmədəli Hü-

seynzadə ilə tez-tez ixtilaflar yaradaraq onu həm insanlar, həm də hökumət qarşısında hörmətdən 

salmağa çalışan Mir Fəttah Təbatəbai hətta sünni-şiə qarşıdurması yaratmaqdan da çəkinmirdi. La-

kin Tiflisin müsəlman ziyalıları, xüsusilə Rusiya xidmət orqanlarında qulluqda olan alim və ədib-

lər bütün hallarda Şeyxülislam Məhəmmədəli Hüseynzadəni müdafiə edir, Mir Fəttah Təbatəbai-

nin İslam dininə, eləcə də imperiyanın nüfuzuna “zərbə” vurmasını bildirirdilər. Bütün bunları nə-

zərə alan Çar I Nikolay 1843-cü ildə Mir Fəttah Təbatəbainin Rusiya təbəəliyindən çıxarılması, öl-

kədən qovulması və Rusiyaya gəlməsinin qadağan olunması barədə fərman imzaladı. Hətta sonra-

lar Mir Fəttah Təbatəbainin iki oğlu ruslar tərəfindən terror bəhanəsi ilə öldürüldü” [19, s.43]. 

Məhz Mir Fəttah Təbatəbainin qarşısı alındıqdan sonra 1843-cü ildə dini və dünyəvi elmlərə bələd 

olan, müctəhid Fazil İrəvani Qafqaz Müsəlmanları Şeyxülislamının müavini vəzifəsinə (Qafqaz 

müsəlmanları Şiə Ruhani idarəsi sədrinin müavini) dəvət olunur və dəvəti qəbul edir. Qafqaz Mü-

səlmanları Şeyxülislamının müavini vəzifəsində çalışdığı dövrdə Fazil İrəvani idarənin fəaliyyəti-

ni xeyli genişləndirir, işini təkmilləşdirir. Diyarın müsəlman əhalisi ruhani dairələrinə bölünməklə 

diyarda şəriət məhkəmələri yaradılır. Bütün müsəlmanlara ruhani zümrəsinə daxil olmaq hüququ 

verilir. İrəvaninin təşəbbüsü ilə ruhanilərə vəzifə maaşları kəsilməklə onlara dövlət məmurları ilə 

eyni səlahiyyətlər verilir. Beləliklə, əvvələr müctəhidin səlahiyyətində olan qayda-qanunların hə-

yata keçirilməsi şeyxülislama həvalə edilir [11, s.78-80]. 1846-cı ildə Fazil İrəvani Qafqazın Şey-

xülislamı seçilir (1847-1862). Fazil İrəvaninin Qafqazın Şeyxülislamı seçilməsi qurumun mövqe-

yinin möhkəmlənməsinə və fəaliyyətinin gücləndirilməsinə şərait yaradır. “Şeyxülislam İrəvani 

bir çox qanunları sistemləşdirir, idarənin fəaliyyətinə prokuror nəzarəti ləğv edilir, ən önəmlisi 

yüksək ruhani şəxslərin təyin edilməsini ruhani idarəsi özü həyata keçirməyə başlayır. Nigah bağ-

lanması və boşanmaların həyata keçirilməsi səlahiyyətləri məscid ruhanilərindən alınaraq daha 

yüksək savada malik olan axundlara həvalə edilir. Qazıların səlahiyyətlərinə aid məsələlərə geniş 

yer ayrılır” [11, s.78-80]. “Şeyxülislam Fazil İrəvaninin gərgin əməyi, həmçinin Qafqaz canişini 

Vorontsovun yanında söz və nüfuz sahibi olması nəticəsində dini məktəblərin açılması və idarə 

olunması, ruhani adlara yiyələnmək üçün sınaqların həyata keçirilməsi, azyaşlılar üzərində qəy-

yumluğun təyin olunması, seyid adına iddia edənlərin hüquqlarının müəyyən olunması və bir çox 

başqa məsələlər dairə qazılarına həvalə edildi. Dairə qazıları isə əsas hesabatlarını şeyxülislama 

verməklə ona tabe idilər. Şeyxülislama dini məsələlərdə fətva vermək hüququ da məhz Fazil İrə-

vaninin fəaliyyətinin nəticəsində verildi. Əldə etdiyi uğurlara görə I, II, III dərəcəli “Müqəddəs 

Georgi” ordenləri ilə təltif edilən Şeyxülislam Fazil İrəvani, həmçinin İran höküməti tərəfindən də 

yüksək mükafatlara layiq görülmüşdü” [1, s.82; 7, s.46]. İrəvaninin hökümət yanındakı nüfuz və 

söz sahibi olması, əməyinin qiymətləndirilməsi, şeyxülislamlıq fəaliyyəti dövründə dini idarəyə 

çoxlu sayda əlavə səlahiyyətlərin alınması canişin Paskeviçi narahat edirdi. Çünki idarənin yara-

dılması ilə bağlı çar fərmanı olmadığından onu nəinki genişləndirmək, heç yaratmaq belə olmazdı. 

Paskeviç hətta şeyxülislamın səlahiyyətlərini azaltmaq, müctəhidliyi bərpa etmək və İrandan yeni 

müctəhidlər gətirmək təklifləri ilə də çıxış edirdi. Qafqazda İslam dininin imperiyaya xidmət yol-

larını arayıb-axtaran xüsusi komissiyanın sədri Bulatovun Paskeviçə yazdığı məktubda Şeyxülisla-

mın nüfuzundan əndişəsi açıq-aşkar ifadə edilir: “Zaqafqaziya şiə müsəlman ruhanilərinə rəhbərlik 

edən, həmçinin şeyxülislam adı daşıyan Məhəmmədəli Hüseynzadə və Fazil İrəvani kimi şəxslər 

böyük nüfuz sahibidirlər. Onların rəyləri həmdindaşları tərəfindən birmənalı şəkildə qəbul edilir 

və sözsüz icra olunur. İrandan müctəhidlərin gətirilməsini olduqca uğursuz cəhdlər kimi qiymət-

ləndirirəm” [11, s.82]. “Qafqaz ruhanilərinin idarə olunması” regionda müsəlmanların sıxışdırıl-

ması, imperiyanın nüfuz və işğalçılıq siyasətinin möhkəmləndirilməsinə xidmət edən təkliflərin; 

Ayrıca Zaqafqaziya Müsəlman Ruhaniliyi yaradılması və ruhani şəxslərin fəaliyyətinin yalnız 

maddi vəziyyətə bağlanması”nın [11, s.83] əleyhinə olan ilk Şeyxülislam Məhəmmədəli Hüseyn-

zadə və Fazil İrəvani bu məsələlərlə bağlı komissiyaya öz təkliflərini bildirirlər. “Vəziyyətin get-

dikcə gərginləşməsi ilə yanaşı, Şeyxülislam Fazil İrəvaninin istefa verməsindən narahat olan cani-

şin və çar komissiyası güzəştə getmək məcburiyyətində qalsalar da, 1846-cı ildən 1862-ci ilə qə-

dər Qafqazın şeyxülislamı olan Fazil İrəvaninin fəaliyyəti dövründə şeyxülislamla canişinlik ara-

sında narazılıqlar səngimir. Ruhani idarəsinin yaradılması, genişləndirilməsi, əlavə işçilərin qəbu-

lu və yerlərdə şöbələrin açılması ilə bağlı təkliflər həyata keçməsə də etiraz da edilmir. Qafqaz 

Müsəlmanları Ruhani İdarəsinin yaradılması, habelə idarənin ştat cədvəlinin yeddi nəfərə qaldırıl-

ması, işçilərin əmək haqlarının dövlət məmurlarının əmək haqlarının səviyyəsinə çatdırılması kimi 

səlahiyyətlər yalnız üçüncü Şeyxülislam Əhməd Hüseynzadənin şeyxülislamlığı dövründə, yəni 

1872-ci ildə çar fərmanı ilə həyata keçirildi. Qafqazın ilk şeyxülislamının oğlu, Əli bəy Hüseynza-

dənin babası Əhməd Hüseynzadə təhsilini başa vurub İraqdan Tiflisə geri qayıtdıqdan sonra onun 

son dərəcə bacarıqlı və savadlı olduğunu görən Şeyxülislam Fazil İrəvani Əhməd Hüseynzadəni 

yanında işə qəbul edir” [19, s.46]. Özündən sonra bu vəzifəyə layiqli namizəd kimi Əhməd Hü-

seynzadəni hazırlayan Fazil İrəvani uzunmüddətli fəaliyyətdən sonra, 1862-ci ildə şeyxülislamlıq 

vəzifəsindən istefa verərək doğma şəhəri İrəvana köçmüşdür.  

Qafqazda böyük “nüfuz və söz sahibi” olan Fazil İrəvani Şeyxülislamlıqdan istefa etdikdən 

sonra da bir çox müşkül sahiblərinin işlərinin həll olunmasına vəsilə olmuşdur: “1871-ci ildə Lən-

kəranda müəllim işləyən şair Mirzə İsmayıl Qasir, məhkəmə katibi və Sadıq bəy Mehmandarov 

ağır ehtiyac içində yaşayan əhaliyə şəhərin Forştat hissəsində məskunlaşmış rusların və almanların 

əkdikləri kartofdan yemələrini məsləhət gördüklərinə görə ruhanilər onların hər ikisinin Lənkəran-

dan qovulması barədə qərar çıxarırlar. Başqa əcnəbi millətlərin becərdiyi kartofu murdar adlandı-

ran savadsız ruhanilər şair Qasiri və hüquqşunas Sadıq bəyi kafir adlandırır və kartofdan istifadəni 

camaata qadağan edirlər. Mirzə İsmayıl Qasir və Sadıq bəy bu barədə məktubla Qafqaz şeyxülisla-

mı Fazil İrəvaniyə müraciət edirlər. O, qərarı ləğv etməklə, hər iki ziyalının müdafiə edir” [8, 

s.196]. Dərin elmi biliyə malik olan imanlı ziyalıya müraciət edənlərdən biri də, Azərbaycan tari-

xinə alim, pedaqoq, şair və musiqişünas kimi daxil olan Mir Möhsün Nəvvab idi.  

Musiqi sahəsində, xüsusən muğamlarımızın tədqiqində xüsusi rolu olan Nəvvab, həmçinin 

Azərbaycan dilində (əski əlifba ilə) yazılmış və nəşr olunmuş yeganə risalənin müəllifidir [18]. 

Mir Möhsün Nəvvab “Orta əsr muğam nəzəriyyəsinin ənənələrini özündə əks etdirən risaləsində 

“Orta əsr traktatlarında geniş işıqlandırılmış bud (interval), cins (tetraxord), iqa (ritm) və digər 

məsələlərə toxunmamışdır. Onun əsərinin əsas istiqaməti praktiki, təcrübi, əməli məqsəd daşımış-

dır. Bu da əsasən Orta əsrlərdən sonra yazılmış risalələr üçün xas idi. Bu risalələr muğamların öy-

rənilməsi üçün dərslik kimi də nəzərdə tutulmuşdur” [2, s.4-9). Maraqlıdır ki, Mir Möhsün Nəvva-

bın risaləsi fars dilində yazılmış və Fazil İrəvaniyə verilən qeyri-adi sualla – epiqrafla başlayır: “... 

Musiqi elmində məharəti olub, özü xanəndəlik etməyən, müğənniliyi və təğənnini haram sayan bir 

şəxs elmi məqsədlə musiqidən istifadə etsə, onu yadda saxlasa, tədris etsə, çap etsə, yazsa, satsa, 

yazıb öz kitabxanasında saxlasa – caizdir, ya yox?” [18]. Fazil İrəvaninin Nəvvaba cavabı belə idi: 

“Musiqi elmini öyrətmək və öyrənməyin eybi yoxdur, hətta vacibdir. Amma onu təcrübədə işlət-

mək caiz deyil.” Risalədə Fazil İrəvaninin cavabının altında onun möhrünün surəti də verilmişdir 

[20, s.257]. Mir Möhsün Nəvvab belə bir hörmətli şəxsin imzasını aldıqdan sonra yenə də musiqi 

sənətinə və yazdığı əsərə bəraət qazandırmaq məqsədilə risaləni “Ruhani qardaşlarına!” müraciəti 

ilə başlayır: “Ruhani qardaşların hüzuruna ehtiramla ərz-əhval edir bəndeyi-aciz Nəvvab Mir 

Möhsün Ağamirzə Qarabaği, o əşxaslar ki iltifat nəzərilə bu fəqərata mülahizə buyuracaqlar, gü-

man ki, bəndeyi-acizin məqsudi bu bəyanətin iqdamından odur ki, onun istemalını caiz və həra-

miyyətini halal bilirik” [20, s.257]. M.M.Nəvvab “Ruhani qardaşlarına” musiqi elmi ilə “qüdrətli 

və bacarıqlı” alimlər məşğul olduğunu, bütün dövrlərdə, əsrlərdə onların “elmin ləzzətini dünya-

nın cəmi ləzzətindən artıq hesab etmələrini” bildirərək qeyd edir: “Bizim də elmiyyədən savayı bir 

niyyətimiz yoxdur” [2, s.3-8]. Beləliklə, Yaxın Şərqdə o cümlədən Qafqazda söz və nüfuz sahibi 

olan, şərəfli ömrünü siyasi və ictimai xadim, görkəmli alim və yazıçı olaraq yaşayan, İslam maari-

finin çiçəklənməsinə və təbliğinə həsr edən bu böyük şəxsiyyət, eyni zamanda insanların üz tutdu-

ğu, məsləhət aldığı alimlərdən idi, deyə bilərik.  

Böyük şəxsiyyət, məşhur din alimi, nurlu insan, imanlı ziyalı, Qafqazın II şeyxülislamı Fazil 

İrəvani uzun ömür sürmüş, 103 yaşında həyatdan köçmüşdür. Fazil İrəvaninin doğum və vəfat ta-

rixləri, dəfn yeri mənbələrdə, fərqli illərdə və fərqli yerlərdə keçir. Doğum yeri İrəvan olan alimin 

doğum tarixi; İrəvan, 1817 [14, s.113; 12, s.357]; İrəvan, 1782 [7], vəfat tarixi 1888-ci il Nəcəf şə-

həri [14], 1889 Nəcəf [12, s.360,16]; 1885, Nəcəf [19, s.42]; Dövlətabadiyə görə, hicri-qəməri ta-

rixi ilə 1306-cı il rəbiüləvvəl ayının 3-də (cümə günü) kimi verilir. Dəyişməyən fakt Fazil İrəvani-

nin İrəvanda doğulması və 103 yaşında vəfat etməsidir. Verilən tarixləri; 1817-1888 [14, s.113]; 

1782-1885 [19, s.48]; 1817-1889 [12, s.360; 16] qarşılaşdırdıqda və bütün mənbələrdə Fazil İrəva-

ninin 103 yaşında vəfat etməsini nəzərə aldıqda ən uyğun və doğru olan doğum və vəfat tarixlərini 

1782-1885-ci illər olaraq qəbul etmək olar.  

Adətən görkəmli şəxsiyyətlərin adı vəfatından sonra münasib yerlərə küçə, məktəb, rayon və 

s. verilir. Sağlığında böyük nüfuz və şöhrətə malik olan Şeyxülislam Fazil İrəvaninin doğulduğu 

İrəvan şəhərində onun adını daşıyan məhəllə; “Şeyxülislam məhəlləsi” və Karvansaray olmuşdur. 

“Şeyxülislam məhəlləsi” və Karvansaray uzun illər, münaqişə başlayana qədər bu mötəbər, müba-

rək din və elm adamının adını daşımışdı. 

Bədii yaradıcılığı. Görkəmli аlim, mütəfəkkir, bir çox dini, tarixi və ədəbi əsərlərin və dini 

fəlsəfəyə, müsəlman dünyasının milli adət-ənənələrinə aid yazdığı qiymətli məqalələrin müəllifi 

olan Fazil İrəvaninin zəngin elmi və bədii irsi var. Elmi əsərləri əsasən, ərəb dilində olan əsərləri, 

xüsusən “Gül və Bülbül”ü bir çox dillərə tərcümə olunmuş, Təbriz, Peterburq, Berlin, Paris və İrə-

vanda çap olunmuşdur. Fazil İrəvaninin Azərbaycan dilində yazılan “Qızılgül və bülbül” adlı po-

vestinin yayılma arealı genişdir. Əsər müxtəlif illərdə bir neçə dəfə Avropa dillərinə tərcümə edi-

lib. Təəssüf ki, müxtəlif müəlliflərin əsəri kimi. Eyni ildə (1812), eyni vaxtda və eyni şəhərdə - 

Sankt-Peterburqda 2 kitab çap olunub: “Qızılgül və bülbül haqqında əxlaqi roman” (erməni dilin-

də). Sankt-Peterburqda nəşr edilən “Qızılgül və bülbül” povestinin müəllifi saray müşaviri Xocens 

Marker Geğamyan göstərilsə də, əsərin müəllifi Fazil İrəvanidir. F.İrəvaninin gənc yaşlarında yaz-

dığı “Qızılgül və bülbül” adlı povestinin taleyi “Tarixi-İrəvan” əsərinə nisbətən uğurlu sayıla bilər, 

çünki ən azından məhv edilməyib, lakin bir o qədər də başıbəlalıdır. Oğurluğa adətkərdə olmuş er-

mənilər Fazil İrəvaninin əsərinə də göz dikmiş, əsərin üzünü erməni əlifbası ilə köçürən Xocens 

Markar Geqamyan özünü əsərin müəllifi kimi təqdim etmişdir. Çox keçmədən, “Qızılgül və bül-

bül”ü Le Vayya de Floribal fransız dilinə çevirib Parisdə (1826), sonra isə Jözef Fon Hammer al-

man dilinə çevirərək 1832-1833-cü ildə iki dəfə yüksək tirajla çap etdirir [5]. Dırnaqarası “erməni 

ədibi” X.M.Geğamyan əsəri öz adına çıxartsa da Avropa və Qafqazda aparılan tədqiqatlar əsərin 

Fazil İrəvaniyə məxsus olduğunu təsdiqləyir. “Sonradan ermənilər özləri də təsdiq etmək məcbu-

riyyətində qalırlar ki, adıçəkilən əsər Fazil İrəvani tərəfindən yazılmış, Geğamyan isə onu oğurla-

yıb öz adına çap etdirmişdir [19, s.47]. Digər tərəfdən, fransız tədqiqatçısı Le Vayya de Floribal 

“Qızılgül və bülbül”ün türk müəllifi Fazil İrəvaninin əsəri olduğunu bildirərək məsələyə aydınlıq 

gətirmişdir. Sadəcə, Xocens Markar, Fazil İrəvaninin “Qızılgül və bülbül” əsərini erməni və rus 

dillərinə tərcümə edərək öz əsəri kimi çap etdirmişdir. “Qızılgül və bülbül” əsərinin orijinalı Mate-

nadaranda – Mesrop Maştos adına Qədim Əlyazmalar İnstitutunda saxlanılır” [14, s.147]. “Qızıl-

gül və bülbül”ün əsl müəllifinin Fazil İrəvani olduğu bəlli olduqdan sonra da, ermənilər utanma-

dan, 1950-ci ildə yenə də əsəri erməni [4, s.63] müəllifin əsəri kimi Freznada (ABŞ) çap etdirmiş-

lər. Ancaq həqiqəti gizlədə bilmirlər. “Qızılgül və bülbül” povestinin müəllifinin X.M.Geqamyan 

yox, Fazil İrəvani olduğunu sonradan ermənilərin özləri etiraf ediblər” [8, s.18;19]. Əsəri xaricdə 

yaşayan ermənilərin ləhcəsinə çevirib hissə-hissə “Anahit” jurnalında çap etdirən erməni Arşad 

Çobanyan “Qızılgül və bülbül” povestinin Fazil İrəvaninin olduğunu təsdiqləyib (“Qızılgül və bül-

bül” əsəri ayrıca bir məqalənin mövzusudur).  

 

Nəticə / Conclusion 
 

Təəssüf ki, əsərinin üzü köçürülüb dəfələrlə Avropada nəşr edilən, erməni-Azərbaycan mü-

naqişəsi başlayanadək adına İrəvanda məşhur “Şeyxülislam məhəlləsi”, Karvansaray olan görkəm-

li ədib, alim, siyasi və ictimai xadim Fazil İrəvaninin adına indiyədək Azərbaycan tarixindən və 

ədəbiyyatından bəhs edən kitablarda yalnız məlumat verilməklə kifayətlənilmişdir. Mütəfəkkirin 

elmi yaradıcılığı əsasən ərəb dilində olduğu üçün, aydındır ki, bu iş daha çox şərqşünasların üzəri-

nə düşür. Alban kilsələrini xaç işarələriylə saxtalaşdıran, məzarlarımıza atəş açan, yurd yerlərimi-

zin adını dəyişərək mənimsəyən, Fazil İrəvaninin “Qızılgül və bülbül”ünün üzünü öz əlifbası ilə 

köçürüb Avropada, Rusiyada dəfələrlə nəşr etdirən, milli mətbəximizə, musiqimizə göz tikən 

mənfurların oğurluqları bitib-tükənmir. Düşünürük ki, haqq səsimizi dünyaya bildirməli, tədqiqat-

lardan bizə məlum olan mənbələri həm ölkəmizdə, həm də sərhədlərimizdən kənarda yorulmadan 

dəfələrlə kitab və məqalələr olaraq işıqlandırmalıyıq. Fazil İrəvaninin “Qızılgül və bülbül” poves-

tinin və ya elmi əsərləri ilə harada və hansı şəkildə qarşılaşacağımızı bilmirik. Yazılan hər bir ki-

tab və məqalə bu hərəkətlərlə rastlaşdığımızda adekvat cavab ola bilər. Düşünürük ki, görkəmli 

alim, ictimai və siyasi xadim Şeyxülislam Fazil İrəvaninin zəngin elmi irsinin və yaradıcılığının 

araşdırılması vacibdir və bu sahədəki araşdırmalarımız davam edir. 

Резюме. Фазиль Иревани, родившийся в Иреване, – одном из центров мусульманской 

культуры, завоевал большую известность и авторитет не только в Иреване и на Кавказе, но 

и среди научной общественности и духовенства Востока. Несмотря на имеющиеся в 

источниках эпизодические сведения о жизни и личности, популяризацию идей знатока 

исламской религии, его общественной и политической деятельности, научное и худо-

жественное творчество Фазиля Иревани, разносторонне образованного автора ценных книг, 

не было привлечено к широкому изучению и ждёт новых исследований. 

Как и повесть «Роза и соловей», научные труды Фазиля Иревани, получившего образование 

в старинном исламском университете «Аль-Азхар», жизнь которого была связана с 

Азербайджаном, Ираном, Ираком, Египтом, написаны в основном на арабском языке. 

В статье рассмотрены среда в период учёбы, период жизни в Азербайджане, Иране, Ираке, 

Египте, научная и творческая деятельность выдающейся личности, знаменитого писателя, 

учёного, политического и общественного деятеля Фазиля Иревани.  

Ключевые слова: Фазиль Иревани, учёный, философ, общественный и политический 

деятель, научная и литературная деятельность 

 

  


